
                           АУДИТОРЛЫҚ ҚОРЫТЫНДЫ

I. Кіріспе
1.1. Аудиторлық іс-шараның атауы: «Шымкент қаласының жұмыспен қамту және әлеуметтік қорғау басқармасына бағынысты әлеуметтік қызмет көрсету орталықтарының қызметтерінің тиімділігін бағалау» тиімділік аудиті, сыртқы мемлекеттік аудит.  

1.2. Мемлекеттік аудиттің мақсаты: Әлеуметтік қызмет көрсету орталықтарының қызметтерінің тиімділігін бағалау
1.3. Мемлекеттік аудит объектілері:

1. Шымкент қаласы әкімдігінің «№1 арнаулы әлеуметтік  қызметтер көрсету орталығы» коммуналдық мемлекеттік мекемесі.

2. Шымкент қаласы әкімдігінің «№2 арнаулы әлеуметтік  қызметтер көрсету орталығы» коммуналдық мемлекеттік мекемесі.

3. Шымкент қаласы әкімдігінің «№6 балалар арнаулы әлеуметтік  қызметтер көрсету орталығы»  коммуналдық мемлекеттік мекемесі.

4. Шымкент қаласы әкімдігінің «Халыққа әлеуметтік қызмет көрсететін қалалық аумақтық орталығы»  коммуналдық мемлекеттік мекемесі.

1.4. Мемлекеттік аудит тобының құрамы: Шымкент қаласы бойынша тексеру комиссиясының №1 мемлекеттік аудит бөлімінің бас инспекторы-мемлекеттік аудитор Б.Тағаев (топ жетекшісі, 05.12.2016 жылғы мемлекеттік аудитор біліктілігін иелену туралы №0435 сертификаты), №1 мемлекеттік аудит бөлімінің бас инспектор-мемлекеттік аудиторы Е.Жолдасбеков (мемлекеттік аудитор біліктілігін иелену туралы  19.03.2018 жылғы №1485 сертификаты), №2 мемлекеттік аудит бөлімінің бас маманы-мемлекеттік аудитор Г.Бармақова (19.03.2018 жылғы мемлекеттік аудитор біліктілігін иелену туралы №1480 сертификаты).
1.5. Мемлекеттік аудитпен қамтылған кезең: 2017 жылдың                                  01 қантар мен 2019 жылдың  31 желтоқсан  аралығы.

II. Негізгі (талдамалық) бөлік:

Шымкент қаласы бойынша тексеру комиссиясының мемлекеттік аудит объектілерінің 2020 жылға арналған тізбесіне сәйкес, «Шымкент қаласының жұмыспен қамту және әлеуметтік қорғау басқармасына бағынысты әлеуметтік қызмет көрсету орталықтарының қызметтерінің тиімділігін бағалау»  іс-шарасы  2020 жылдың  17 маусымы мен  20 тамыз  аралығында жүргізілді.

Аудиторлық іс-шарамен жалпы 4 мемлекеттік аудит объектісі бақылаумен қамтылды. 

Аудитпен қамтылған  мемлекеттік аудит объектілерінің барлығы коммуналдық мемлекеттік мекемелер. 

2.1. Өңірлік бөліністе аудиттелетін саланың, соның ішінде мемлекеттік басқарудың және (немесе) экономика саласының, әлеуметтік-экономикалық дамудың ағымдағы жай-күйін жиынтық талдау. 
Шымкент қаласы әкімдігінің «Халыққа әлеуметтік қызмет көрсететін қалалық аумақтық орталығы»  коммуналдық мемлекеттік мекемесі бойынша:

Орталық алғашқыда Шымкент қаласы әкімдігінің 22.02.2011 жылғы №125 қаулысымен «Шымкент қаласының үйде әлеуметтік қызмет көрсету» мемлекеттік мекемесі болып құрылған.

2016 жылы Шымкент қаласы әкімдігінің 16.11.2016 жылғы №2160 қаулысымен мекеме атауы «Шымкент қаласы әкімдігінің «Халыққа әлеуметтік қызмет көрсететін қалалық аумақтық орталығы» коммуналдық мемлекеттік мекемесі болып өзгертілген.

Орталықтың құрылтайшысы Шымкент қаласының әкімдігі және тиісті саланың уәкілетті органы, сондай-ақ  оған байланысты мемлекеттік мекеменің мүлкіне қатысты құқық субъектісінің функцияларын жүзеге асыратын орган Шымкент қаласының жұмыспен қамту және әлеуметтік қорғау басқармасы болып табылады.

Орталықтың негізігі қызметі Республикасы Қазақстан Денсаулық сақтау және әлеуметтік даму министрінің 2015 жылғы 26 наурыздағы «Халықты әлеуметтік қорғау саласында арнаулы әлеуметтік қызметтер көрсету стандарттарын бекіту туралы» №165 бұйрығымен реттеледі.

Бекітілген жарғыға сәйкес, Орталықтың  қызметінің мәні мен мақсаты бюджет қаражаты есебінен үйде қызмет көрсету, жартылай стационарлық жағдайда психоневрологиялық ауытқулары бар және тірек қимыл аппараты бұзылған мүгедек балаларға арнаулы әлеуметтік қызмет көрсету.

Жартылай стационарлық үлгідегі қызмет көрсету және үйде қызмет көрсету жағдайында арнаулы әлеуметтік қызмет көрсетуге Орталыққа жіберуді қызмет алушының тұрғылықты жері бойынша  әлеуметтік қорғау саласындағы уәкілетті орган Шымкент қаласының жұмыспен қамту және әлеуметтік қорғау басқармасы  жүргізеді.

2017 жылы үйде әлеуметтік қызмет көрсететін бөлімшесінде жалпы саны 661 қызмет алушыға көмек көрсеткен. Оның ішінде: қарттар – 402, мүгедектер – 57, балалар – 141, 18-жастан асқан психоневрология – 61.
Жартылай стационарлық жағдайда 32 қызмет алушы әлеуметтік қызмет алған. Оның ішінде: І-топ мүгедектері – 2, тірек қимыл аппараты бұзылған балалар – 22, психоневрологиялық ауытқуы бар балалар – 8.

2018 жылы үйде әлеуметтік қызмет көрсететін бөлімшесінде жалпы саны 689 қызмет алушыға көмек көрсеткен. Оның ішінде: қарттар – 405, мүгедектер – 51, балалар – 154, 18-жастан асқан психоневрология – 79.
Жартылай стационарлық жағдайда 32 қызмет алушы әлеуметтік қызмет алған. Оның ішінде: І-топ мүгедегі – 1, тірек қимыл аппараты бұзылған балалар – 23, психоневрологиялық ауытқуы бар балалар – 8.

2019 жылы үйде әлеуметтік қызмет көрсететін бөлімшесінде жалпы саны 716қызмет алушыға көмек көрсеткен. Оның ішінде: қарттар – 416, мүгедектер – 62, балалар – 157, 18-жастан асқан психоневрология – 81.
Жартылай стационарлық жағдайда 66 қызмет алушы әлеуметтік қызмет алған. Оның ішінде: І-топ мүгедегі – 1, тірек қимыл аппараты бұзылған балалар – 54, психоневрологиялық ауытқуы бар балалар – 11. 

Шымкент қаласы әкімдігінің «№1 арнаулы әлеуметтік  қызметтер көрсету орталығы» коммуналдық мемлекеттік мекемесі бойынша: 
Шымкент қаласы әкімдігінің «№1 арнаулы әлеуметтік  қызметтер көрсету орталығы»  коммуналдық мемлекеттік мекемесі 1963 жылдан бастап жұмыс істейді. 

Орталық қызметінің мәні – арнаулы әлеуметтік қызметтерге мұқтаж жасы он сегізден асқан психоневролоғиялық аурулары бар мүгедектерге стационарлық және жартылай стационарлық жағдайда арнаулы әлеуметтік қызметтерді көрсету.
Орталық қызметінің мақсаты – Қазақстан Республикасы Денсаулық сақтау және әлеуметтік даму министрінің 2015 жылғы 26 наурыздағы №165 бұйрығымен бекітілген халықты әлеуметтік қорғау саласында стационарлық және жартылай стационарлық жағдайдағы арнаулы әлеуметтік қызмет көрсету стандарттарына сәйкес жасы он сегізден асқан психоневролоғиялық аурулары бар  мүгедектерге арнаулы әлеуметтік қызметтердің кепілдік берілген көлемін көрсету болып табылады.

2017 жылы төсек-орын стационар бөлімде 160 қызмет алушыға, жартылай стационар тәуліктің күндізгі уақытында қатынау бөлімінде 5 қызмет алушыға жоспарланған. Жыл соңында стационарлық бөлімде 194, жартылай стационарлық күндізгі бөлімде 3 қызмет алушы болған.

 2017 жылы орталыққа жаңадан 34 қызмет алушы қабылданды. Қайтыс болған саны 1.

2018 жылы төсек-орын стационар бөлімде 220 қызмет алушыға, жартылай стационар тәуліктің күндізгі уақытында қатынау бөлімінде 5 қызмет алушыға жоспарланған. Жыл соңында  стационарлық бөлімде 220, жартылай стационарлық күндізгі бөлімде 4 қызмет алушы болған.


2018 жылы орталыққа жаңадан 26 қызмет алушы қабылданды. Денсаулық жағдайы жақсарып, 1 қызмет алушы үйіне шығарылды. Қайтыс болған қызмет алушылар саны 3. 

2019 жылы төсек-орын стационар бөлімде 220 қызмет алушыға, жартылай стационар тәуліктің күндізгі уақытында қатынау бөлімінде 5 қызмет алушыға жоспарланған. Жыл соңында стационарлық бөлімде 222, жартылай стационарлық күндізгі бөлімде 3 қызмет алушы болған.

2019 жылы Орталыққа жаңадан 6 қызмет алушы қабылданған. Көрсетілген қызметтердің арқасында денсаулық жағдайы жақсарып,  5 қызмет алушы үйіне шығарылған. Қайтыс болған саны 3.
Шымкент қаласы әкімдігінің «№2 арнаулы әлеуметтік  қызметтер көрсету орталығы» коммуналдық мемлекеттік мекемесі бойынша: 
Мекеме Оңтүстік Қазақстан облысы әкімдігінің 2015 жылғы                               28 желтоқсандағы №451 қаулысымен құрылған.

Мекеме Жарғысы  Шымкент қаласы әкімдігінің 2018 жылғы                             13 қыркүйектегі №155 қаулысымен бекітілген. Құрылтайшысы болып Шымкент қаласының әкімдігі, уәкілетті органы болып «Шымкент қаласының жұмыспен қамту және әлеуметтік қорғау басқармасы» мемлекеттік мекемесі табылады.

Мекеме қызметінің мәні – арнаулы әлеуметтік қызметтерге мұқтаж жасы он сегізден асқан психоневрологиялық аурулары бар мүгедектерге арнаулы әлеуметтік қызметтерді көрсету. 

Мекемеде аудитпен қамту кезеңінде жасы 18-ден асқан 240 арнаулы әлеуметтік қызметтерге мұқтаж психо-неврологиялық аурулары бар мүгедектер тұрақты немесе уақытша тұру үшін 240 төсек орын бекітілген. 
2017-2019 жылдары  төсек-орын стационар бөлімде 240 қызмет алушыға, жартылай стационар бөлімінде  6 қызмет алушыға жоспарланған.

2017 жылдың 01 қаңтар айында орталықта 245 адам санын құраса, оның ішінде стационарлық бөлімде 239 адам, жартылай стационарлық күндізгі бөлімде 6 адам болған.

01.01.2017 - 31.12.2017  жыл аралығында орталыққа жаңадан 11 адам қабылданып, шыққаны  13 адам, оның ішінде: мінез-құлқында оң өзгерістар байқалып, отбасына оралғандар 6 адам, қайтыс болғаны 7 адам. Жыл соңында жалпы 243 адамды құраған.

2018 жылдың 01 қаңтар айында орталықта 243 адам санын құраса, оның ішінде стационарлық бөлімде 237, жартылай стационарлық күндізгі бөлімде                6 адам болған.


01.01.2018-31.12.2018  жыл аралығында орталыққа жаңадан 8 адам қабылданып, шыққаны 3 адам, оның ішінде: қайтыс болған 3 адам. Жыл соңында жалпы 248 адамды құраған.

2019 жылдың 01 қаңтар айында орталықта 248 адам санын құраса оның ішінде стационарлық бөлімде 242 адам, жартылай стационарлық күндізгі бөлімде  6 адам болған, 

01.01.2019 - 31.12.2019 жыл аралығында мекемеге жаңадан 5 адам қабылданып, шыққаны 7 адам, оның ішінде: мінез-құлқында оң өзгерістар байқалып, отбасына  оралғандар 5 адам,  қайтыс болғаны 2 адам. Жыл соңында 246 адамды құраған.

Шымкент қаласы әкімдігінің «№6 балалар арнаулы әлеуметтік  қызметтер көрсету орталығы»  коммуналдық мемлекеттік мекемесі бойынша: 
Шымкент қаласы әкімдігінің «№6 балалар арнаулы әлеуметтік  қызметтер көрсету орталығы» коммуналдық мемлекеттік мекемесі 1967 жылдан бастап жұмыс істейді. 

Мекеменің қызметінің мәні – арнаулы әлеуметтік қызметтерге мұқтаж психоневролоғиялық ауытқулары бар 3 жастан 18 жасқа дейінгі мүгедек балаларға стационарлық жағдайда және 1,5-нан 18 жасқа дейіңгі мүгедек балаларға жартылай стационарлық жағдайда арнаулы әлеуметтік қызметтерді көрсету.
Орталық қызметінің мақсаты – Қазақстан Республикасы Денсаулық сақтау және әлеуметтік даму министрінің 2015 жылғы 26 наурыздағы №165 бұйрығымен бекітілген халықты әлеуметтік қорғау саласында стационарлық және жартылай стационарлық жағдайдағы арнаулы әлеуметтік қызмет көрсету стандарттарына сәйкес балаларға арнаулы әлеуметтік қызметтердің кепілдік берілген көлемін көрсету болып табылады.

2017-2018 жылдары  төсек-орын стационар бөлімде 200 қызмет алушыға, жартылай стационар тәуліктің күндізгі уақытында қатынау бөлімінде               65 қызмет алушыға жоспарланған.

2017 жылдың 01 қаңтар айында орталықта 193 бала санын құрады. Жыл соңында бала саны стационарлық бөлімде 184, жартылай стационарлық күндізгі бөлімде 65 бала болған.

01.01.2017 - 31.12.2017  жыл аралығында орталыққа жаңадан 19 бала қабылданды. Орталықтан шыққаны  28, оның ішінде: мінез-құлқында оң өзгерістар байқалып, ата-анасының өтінішімен отбасына  оралғандар 17 бала,  18 жасқа толып арнаулы әлеуметтік қызметтер көрсету орталығына  ауысқандар 7, қайтыс болған балалар саны 4. 

2018 жылдың 01 қаңтар айында орталықта 184 бала санын құрады. Жыл соңында бала саны стационарлық бөлімде 171, жартылай стационарлық күндізгі бөлімде 65 бала болған.


01.01.2018-31.12.2018  жыл аралығында орталыққа жаңадан 24 бала қабылданды. Орталықтан шыққаны 37, оның ішінде: мінез-құлқында оң өзгерістар байқалып, ата-анасының өтінішімен отбасына  оралғандар                    11 бала,  18 жасқа толып арнаулы әлеуметтік қызметтер көрсету орталығына  ауысқандар 18, қайтыс болған балалар саны 8. 

2019 жылы төсек-орын стационар бөлімде 170 қызмет алушыға, жартылай стационар тәуліктің күндізгі уақытында қатынау бөлімінде 130 қызмет алушыға жоспарланған.

2019 жылдың 01 қаңтар айында орталықта 171 бала санын құрады. Жыл соңында бала саны стационарлық бөлімде 156, жартылай стационарлық күндізгі бөлімде 101 бала болған.

01.01.2019 - 31.12.2019  жыл аралығында мекемеге жаңадан 12 бала қабылданды. Орталықтан шыққаны 27, оның ішінде: мінез-құлқында оң өзгерістар байқалып, ата-анасының өтінішімен отбасына  оралғандар 16 бала,  18 жасқа толып арнаулы әлеуметтік қызметтер көрсету орталығына  ауысқандар 8, қайтыс болған балалар саны 3.
2.2. «Шымкент қаласының жұмыспен қамту және әлеуметтік қорғау басқармасына бағынысты әлеуметтік қызмет көрсету орталықтарының қызметтерінің тиімділігін бағалау» аудиторлық іс-шарасының жиынтық нәтижелері.

Аудиторлық іс-шарамен қамтылған бюджет қаражаты мен активтердің көлемі барлығы 4 221 594,0 мың теңге, оның ішінде 2017 жылдың 1 сәуірі мен 31 желтоқсан аралығында 1 322 902,0 мың теңге, 2018 жылы 1 526 332,0  мың теңге, 2019 жылы 1 372 360,0  мың теңге. 
Аудиторлық іс-шараның қорытындысы бойынша жалпы сомасы  544 594,0 мың теңге көлемінде Қазақстан Республикасының заңнамасы талаптарының бұзушылықтарына жол берілгені анықталды. Оның ішінде: қаржылық бұзушылықтар 4 917,9 мың теңгені құрады, оның қалпына келтірілуге жататыны 2 815,4 мың теңге, өтелуге жататыны 2 102,5 мың теңге. Аудиторлық іс-шара барысында 1 772,6 мың теңгесі  өтелді. 

Бюджет қаржыларын тиімсіз жоспарлаған  334 319,0 мың теңгеге және тиімсіз пайдаланылған 205 357,1 мың теңге бюджет қаражаты анықталды. 

Рәсімдік сипаттағы бұзушылықтардың саны 7 бірлік. 
Мемлекеттік аудит нәтижелері көрсеткендей, орын алған бұзушылықтардың негізгі себептері келесідей: 

Бюджет қаражатын пайдалану кезінде бюджет заңнамасының және өзге де заңнама талаптарының бұзушылықтары бойынша барлығы              2 102,5 мың теңге өтелетін қаржылық бұзушылықтарға жол берілген, атап айтқанда:


Шымкент қаласы әкімдігінің «№1 арнаулы әлеуметтік  қызметтер көрсету орталығы» коммуналдық мемлекеттік мекемесінде:


1.Қазақстан Республикасының 2008 жылғы 4 желтоқсандағы №95-IV Бюджет кодексінің  4-бабы 9) тармақшасының талабы, яғни «негізділік принципі» және Қазақстан Республикасының 2015 жылғы 23 қарашадағы               №414-V ҚРЗ «Қазақстан Республикасының Еңбек Кодексінің» 103-бабы                    1 тармағының талаптары сақталмай, 2019 жылдың желтоқсан айында қызметкерлерге еңбекақыға 911,8 мың теңге артық аударылғаны анықталды. Есептеу-төлем тізімдемесі бойынша 2019 жылдың желтоқсан айының басына қызметкерлердің еңбекақыдан мекемеге қарызы 81 330 мың теңге, есептелінген еңбек ақы 19 517 235 мың теңге, еңбек ақыдан ұсталынған алымдар 3 115 681 мың теңге, қызметкерлердің төлем карточкаларына банкке аударылған қаржы 17 232 020 мың теңге, ай соңында қызметкерлердің еңбек ақысына дебиторлық немесе кредиторлық қарыз көрсетілмеген. Аудитпен анықиталғаны қызметкерлерге еңбекақыға төлем карточкаларына 911 796 теңге артық аударылған. (-81 330тг+19 517 235тг-3 115 681тг-17 232 020тг=911 796тг). Және де мекеменің бухгалтерлік есептіліктерінде оның ішінде бас кітапта, айналымдық-қалдықтық тізімдеме 3241 "Еңбекақы төлеу бойынша қызметкерлерге қысқа мерзімді кредиторлық берешек" шоты бойынша желтоқсан айының басындағы қызметкерлерге еңбекақы бойынша  кредиторлық қарыз негізсіз 934,8 мың теңге мөлшерінде көрсетілген, ай соңында еңбекақы бойынша дебиторлық немесе кредиторлық қарыздар жоқ.
2) 2019 жылдың желтоқсан айында есептеу-төлем тізімдемесі бойынша еңбек ақыдан ұсталынған 1 155,5 мың теңге жеке табыс салығы, Орталықтың бухгалтерлік құжаттарында, яғни бас кітабында, айналымдық-қалдықтық тізімдемеде және 3121 "Жеке табыс салығы бойынша қысқа мерзімді кредиторлық берешек" шотында 1 155,5 мың теңгенің орнына 714,4 мың теңге көрсетілгендіктен және басқада бегісіз себептермен 2019 жылдың желтоқсан айына қызметкерлердің еңбекақысынан алынған жеке табыс салығы 403,0 мың теңгеге азайтылып, Қазақстан Республикасы Қаржы Министрінің 2010 жылғы   3 тамыздағы №393 бұйрығымен бекітілген «Мемлекеттік мекемелерде бухгалтерлік есепке алуды жүргізу қағидаларының» 4 тармақтарының талаптары сақталмай, бюджетке 752,4 мың теңге аударылған,яғни  бюджеттің кіріс бөлігіне 403,0 мың теңгеге жеке табыс салығы кем аударылғаны анықталды. Салық органына тапсырылғын «Жеке табыс салығы және әлеуметтік салық бойынша декларациясында (200.00-нысан)»  желтоқсан айына есептелінген жеке табыс салығы соммасы  752,4 мың теңге мөлшерінде көрсетілген.
3)  2019 жылдың желтоқсан айында Қазақстан Республикасы Қаржы Министрінің 2010 жылғы 3 тамыздағы №393 бұйрығымен бекітілген «Мемлекеттік мекемелерде бухгалтерлік есепке алуды жүргізу қағидаларының» 4 тармақтарының талаптары сақталмай,    бухгалтерлік есепті дұрыс жүргізбеу салдарынан есептеу-төлем тізімдемесі бойынша еңбек ақыдан ұсталынған                  1 812,2  мың теңге міндетті зейнетақы жарналары, Орталықтың бухгалтерлік құжаттарында, яғни бас кітабында, айналымдық-қалдықтық тізімдемеде және 3142 "Азаматтар үшін үкімет" мемлекеттік корпорациясына төленетін зейнетақы жарналары бойынша қысқа мерзімді кредиторлық берешек" шотында 1 812,2  мың теңгенің орнына 1 398,3 мың теңге көрсетілгендіктен және басқада себептермен бірыңғай жинақтаушы зейнетақы қорына аударылатын міндетті зейнетақы жарналары   424,0 мың теңгеге аз аударылған. Салық органына тапсырылғын «Жеке табыс салығы және әлеуметтік салық бойынша декларациясында (200.00-нысан)»  желтоқсан айына есептелінген міндетті зейнетақы жарналарының соммасы  1 388,2 мың теңге мөлшерінде көрсетілген.
Шымкент қаласы әкімдігінің «Халыққа әлеуметтік қызмет көрсететін қалалық аумақтық орталығы»  коммуналдық мемлекеттік мекемесінде:

1) Орталық тарапынан есеп беруші тұлға  Н.А.Шайырбековтың 22.08.2018 жылғы №85 аванстық есебі бойынша жол жүру ақысын төлеу барысында Қазақстан Республикасы Үкіметінің 2018 жылғы 11 мамырдағы №256 «Бюджет қаражаты есебінен қызметтік іссапарларға, оның ішінде шет мемлекеттерге қызметтік іссапарларға арналған шығыстарды өтеу қағидаларын бекіту туралы» қаулысының 3-тармағы 3) тармақшасының талаптарын бұза отырып, тиісті басшылықтың рұқсаты жоқ бола тұра, ұшақ билетіне 33,8 мың теңге қаржыны негізсіз төлеген.  
2) Қазақстан Республикасы Қаржы министрінің 2010 жылғы 3 тамыздағы №393 бұйрығымен бекітілген «Мемлекеттік мекемелерде бухгалтерлік есепке алуды жүргізу қағидаларының» 225-тармағының «Жол парағы автомобиль жанар және жағар май материалдың шығынға есептен шығару үшін қолданылады. Жанар және жағар май материалдар іс жүзіндегі шығын бойынша, бірақ автомобильдердің жеке түрлері үшін бекітілген нормалардан артық емес мөлшерде есептен шығарылады;

Нысандар альбомының 1-т нысанды тауар-көлік жүкқұжаты жеке автомобильдерінде мемлекеттік мекеменің өз қажеттіліктері үшін жүктерді тасымалдау үшін қолданылады.

 Жанар және жағар май материалдарына талондар (1315 "Отын, ЖЖМ" қосалқы шоты) жүргізушіге мемлекеттік мекеме басшысының нұсқауы бойынша беріледі. Талондарды қайталап беру бұрын алынғаны үшін есеп тапсырғаннан кейін ғана жүргізілуі мүмкін.

Әрбір түрі бойынша талондар мен жанар-жағар май материалдарын талдамалы есепке алу Нысандар альбомының 292-а нысанды карточкаларында, еңбек кітапшаларының бланкілерін есепке алу нысандар альбомының 449-нысанды кітабында жүргізіледі» - деген талабы сақталмай, 2017 жылы бензинді жарату барысында жол жүру парақтарын дайындамай, есептен шығару актілерін түзбей, жалпы құны 329,9 мың теңгенің 2275 литр (куб.дм) АИ-92 бензині негізсіз есептен шығарылып жаратылған.
Бухгалтерлік есепті жүргізу және қаржылық есептілікті жасау кезіндегі бұзушылықтар  бойынша жалпы 2 815,4 мың теңгеге қалпына келтірілетін қаржылық бұзушылықтар анықталды, атап айтқанда:

Шымкент қаласы әкімдігінің «№1 арнаулы әлеуметтік  қызметтер көрсету орталығы» коммуналдық мемлекеттік мекемесінде:

1) 2019 жылдың желтоқсан айында есеп айырысу-төлем тізімдемесі бойынша қызметкерлерге барлығы 19 517,2 мың теңге еңбек ақы табысы есептелінген. Осы есептелінген табыстан 1 155,5 мың теңге жеке табыс салығы есептелініп, енбеқ ақыдан ұсталынған. 

Қазақстан Республикасы Қаржы Министрінің 2010 жылғы 3 тамыздағы №393 бұйрығымен бекітілген «Мемлекеттік мекемелерде бухгалтерлік есепке алуды жүргізу қағидаларының» 4 тармағының талаптары және Қазақстан Республикасы Қаржы министрінің міндетін атқарушының 2011 жылғы                     2 тамыздағы №390 бұйрығымен бекітілген «Мемлекеттік мекемелер үшін бухгалтерлік құжаттама нысандарының альбомының» 54-қосымшасы                    №49 нысанында қарастырылған «Есептеу төлеу ведомостін» толтыру талаптарын сақтамай, желтоқсан айында қызметкерлердің еңбекақысынан алынған (ұсталынған) жеке табыс салығының мөлшері Орталықтың бухгалтерлік құжаттарында, яғни бас кітабында, айналымдық-қалдықтық тізімдемеде және 3121 "Жеке табыс салығы бойынша қысқа мерзімді кредиторлық берешек" шоты бойынша желтоқсан айында еңбекақыдан алынған жеке табыс салығы 1 155,5 мың теңгенің орнына 714,4 мың теңге деп көрсетіліп, 441,1 мың теңге қаржылық бұзушылыққа жол берілгені анықталды.

2) 2019 жылдың желтоқсан айында есептеу-төлем тізімдемесі бойынша еңбек ақыдан ұсталынған зейнетақы жарналарының соммасы 1 812,2 мың теңге. Қазақстан Республикасы Қаржы Министрінің 2010 жылғы 3 тамыздағы №393 бұйрығымен бекітілген «Мемлекеттік мекемелерде бухгалтерлік есепке алуды жүргізу қағидаларының» 4 тармағының талаптары сақталмай, желтоқсан айында Орталықтың бухгалтерлік құжаттарында, яғни бас кітабында, айналымдық-қалдықтық тізімдемеде және 3142 "Азаматтар үшін үкімет" мемлекеттік корпорациясына төленетін зейнетақы жарналары бойынша қысқа мерзімді кредиторлық берешек" шотында желтоқсан айында еңбек ақыдан ұсталынған зейнетақы жарналарының соммасы 1 812,2 мың теңгенің орнына 1 398,3 мың теңге мөлшерінде көрсетіліп, 413,9 мың теңге   қаржылық бұзушылыққа жол берілген. 
3) ҚР Қаржы Министрінің 2010 жылғы 3 тамыздағы №393 бұйрығымен бекітілген «Мемлекеттік мекемелерде бухгалтерлік есепке алуды жүргізу қағидаларының» 4,6,12,15,17,18,21,22 тармақтарының талаптары және Қазақстан Республикасы Қаржы министрінің 2015 жылғы 31 наурыздағы №241 «Бухгалтерлік есепті жүргізу қағидаларын бекіту туралы» бұйрығының                      3 тармағы 1)тармақшасының, 5 тармағының талаптары сақталмай, жартыжылдық және жылдық есептіліктерде 1452,3 мың теңге дебиторлық және 508,1 мың теңге кредиторлық қарыздар көрсетілмеген, атап айтқанда:
-Шымкент қаласы әкімдігінің «№1 арнаулы әлеуметтік  қызметтер көрсету орталығы» коммуналдық мемлекеттік мекемесінде 01.01.2020 жылғы бухгалтерлік есептегі 816,9 мың теңге кредиторлық қарыздар бухгалтерлік баланста көрсетілмеген.
-Шымкент қаласы әкімдігінің «№6 балалар арнаулы әлеуметтік  қызметтер көрсету орталығы»  коммуналдық мемлекеттік мекемесінде жартыжылдық және жылдық есептіліктерде 635,4 мың теңге дебиторлық және 218,0 мың теңге кредиторлық қарыздар көрсетілмеген:
1) 01.07.2017 жылғы бухгалтерлік есептегі 23,6 мың теңге дебиторлық  және 23,6 мың теңге кредиторлық қарыздар;
2) 01.07.2018 жылғы бухгалтерлік есептегі 12,1 мың теңге дебиторлық  және 16,8 мың теңге кредиторлық қарыздар;

3) 01.01.2019 жылы бухгалтерлік есептегі 12,5 мың теңге дебиторлық  және 63,1 мың теңге кредиторлық қарыздар;

4) 01.07.2019 жылы бухгалтерлік есептегі 247,4 мың теңге дебиторлық  және 186,6 мың теңге кредиторлық қарыздар;
5) 31.12.2019 жылы бухгалтерлік есептегі 339,8 мың теңге дебиторлық қарыздар;
Шымкент қаласы әкімдігінің «Халыққа әлеуметтік қызмет көрсететін қалалық аумақтық орталығы»  коммуналдық мемлекеттік мекемесінде  01.07.2019 жылғы бухгалтерлік баланстарды тапсырғанда іс сапар шығындарынан 218,0 мың теңгеге кредиторлық қарыз бухгалтерлік баланста көрсетілмеген.

 Аудит нәтижесімен 334 319,0 мың теңгеге тиімсіз жоспарланған және                  205 357,1 мың теңгеге тиімсіз пайдаланылған бюджет қаражаты  анықталды, оның ішінде:

Шымкент қаласы әкімдігінің «№1 арнаулы әлеуметтік  қызметтер көрсету орталығы» коммуналдық мемлекеттік мекемесінде 2019 жылы             020 «Психоневрологиялық медициналық-әлеуметтік мекемелерде (ұйымдарда), арнаулы әлеуметтік қызметтер көрсету орталықтарында, әлеуметтік қызмет көрсету орталықтарында психоневрологиялық аурулармен ауыратын мүгедектер үшін арнаулы әлеуметтік қызметтер көрсету» бюджеттік бағдарламасы  011 «Республикалық трансферттер есебінен» кіші бюджеттік бағдарламасының 111-124  ерешеліктер бойынша 2019 жылдың жыл басына жалақы қорына бюджеттік өтінімге сәйкес 145 572,0 мың теңге қаржы қарастырылып, сәуір айында 13 024,0 мың теңге  бөлінген (2018 жылғы                           13 желтоқсандағы №835 Қазақстан Республикасы Үкіметінің Қаулысымен            2015 жылғы 31 желтоқсандағы №1193 қаусына өзгеріс енгізіліп,  лауазымдық айлықақыларын есептеуге арналған коэффициенттеріне сәйкес жалақы қоры қайта есептелді). 2019 жылдың желтоқсан айында жоспар 143 685,0 мың теңге болып қайта бекітіліп, 15 905,0 мың теңгеге кемітілген.

Бюджетті жоспарлау және нақтылау кезінде жіберілген кемшіліктердің салдарынан Қазақстан Республикасының 2008 жылғы 04 желтоқсандағы                №95-IV Бюджет Кодексінің 4-бабы 12) тармақшасының талаптары сақталмай 15 905,0  мың теңге  бюджет қаржысы тиімсіз жоспарланған.

Шымкент қаласы әкімдігінің «№6 балалар арнаулы әлеуметтік  қызметтер көрсету орталығы»  коммуналдық мемлекеттік мекемесінде 2019 жылы 022 «Балалар психоневрологиялық медициналық-әлеуметтік мекемелерінде (ұйымдарда), арнаулы әлеуметтік қызметтер көрсету орталықтарында, әлеуметтік қызмет көрсету орталықтарында психоневрологиялық патологиялары бар мүгедек балалар үшін арнаулы әлеуметтік қызметтер көрсету» бюджеттік бағдарламасы  011 «Республикалық трансферттер есебінен» кіші бюджеттік бағдарламасының 111-124  ерешеліктер бойынша 2019 жылдың жыл басына жалақы қорына бюджеттік өтінімге сәйкес 359 921,0 мың теңге қаржы қарастырылып, сәуір айында қосымша 32 352,0 мың теңге  бөлінген. 2019 жылдың желтоқсан айында жоспар  362 085,0 мың теңге болып қайта бекітіліп, 32 639,0 мың теңгеге кемітілген.

Бюджетті жоспарлау және нақтылау кезінде жіберілген кемшіліктердің салдарынан Қазақстан Республикасының 2008 жылғы 04 желтоқсандағы                №95-IV Бюджет Кодексінің 4-бабының 12)тармақшасының талаптары сақталмай      32 639,0  мың теңге  бюджет қаржысы тиімсіз жоспарланған.

Шымкент қаласы әкімдігінің «Халыққа әлеуметтік қызмет көрсететін қалалық аумақтық орталығы»  коммуналдық мемлекеттік мекемесінде:

1)  451 015 «Зейнеткерлер мен мүгедектерге әлеуметтiк қызмет көрсету аумақтық орталығы» бюджеттік бағдарламасы  067 «Ведомстволық бағыныстағы мемлекеттік мекемелер мен ұйымдардың күрделі шығыстары» кіші бюджеттік бағдарламасының 412 «Үй-жайлар, ғимараттар мен құрылыстарды, беру  қондырғыларын сатып алу» ерешелігі бойынша ғимарат сатып алуға 2017 жылдың басында 700 000,0 мың теңге қаржы қарастырылып, 2017 жылдың қазан айында жоспар 414 225,0 мың теңге болып қайта бекітіліп, 285 775,0  мың теңгеге азайтылған. Бюджетті жоспарлау және нақтылау кезінде жіберілген кемшіліктердің салдарынан Қазақстан Республикасының                       2008 жылғы 04 желтоқсандағы №95-IV Бюджет Кодексінің 3-бабы                               1-тармағының 14-2)-тармақшасы, 4-бабының 6), 9), 12), 13), 14)-тармақшаларының талаптары сақталмай  285 775,0 мың теңге бюджет қаржысы тиімсіз, жоспарланған.
2) ЖК «Абилдаева»-дан сатып алынған 3 қабатты ғимарттың толық пайдаланылмай, сатып алынған ғимараттың талапқа сәйкес келмей және ғимаратты сатып алуға берілген бюджеттік өтінімде Орталықтың жартылай стационарлық жағдайда арнаулы әлеуметтік қызмет алатын 32 мүмкіндігі шектеулі балалардың санының 100 мүмкіндігі шектеулі балаларға арттыру нәтижесі бүгінгі таңға орындалмай немесе түпкілікті нәтижеге жетпей ғимаратты сатып алуға бөлінген  205 357,1 мың теңге мемлекет қаржысы тиімсіз жұмсалып ҚР 2008 жылғы 04 желтоқсандағы №95-IV Бюджет кодексінің 3-бабы 1-тармағы 14-2)-тармақшасы, 4-бабының 6),9),12),13),14)-тармақшаларының талаптары сақталмаған.
 Рәсімдерді орындау тәртібінің бұзылуы бойынша 7 бірлікті құрайтын бұзушылықтар анықталған, атап айтқанда:

   Мемлекеттік сатып алу саласы бойынша орын алған   бұзушылықтар, оның ішінде:

-Шымкент қаласы әкімдігінің «№6 балалар арнаулы әлеуметтік  қызметтер көрсету орталығы»  коммуналдық мемлекеттік мекемесінде Қазақстан Республикасының 2015 жылғы 4 желтоқсандағы «Мемлекеттiк сатып алу туралы» №434-V ҚРЗ Заңы 41 бабы 2 тармағының талаптарына қайшы,  "бір көзден тікелей шарт жасау" тәсілімен жасалған мемлекеттік сатып алу туралы есеп веб-порталында үш айға кешіктіріп орналастырылған.

-Шымкент қаласы әкімдігінің «Халыққа әлеуметтік қызмет көрсететін қалалық аумақтық орталығы»  коммуналдық мемлекеттік мекемесінде 

1) Қазақстан Республикасының 2015 жылғы 4 желтоқсандағы «Мемлекеттiк сатып алу туралы» № 434-V ҚРЗ Заңының 5-бабының                           4-тармағының талаптарына қайшы  2017 жылға мемлекеттік сатып алу жоспарына 2017 жылдың мамыр айында 2-рет (12.05.2017 жылғы 278-ө, 26.05.2017 жылғы №309-ө бұйрықтарымен) желтоқсан айында 2 рет (05.12.2017 жылғы №795-ө және 12.12.2017 жылғы 814-ө бұйрықтарымен) өзгерістер мен толықтырулар енгізілгені анықталды.

2) Қазақстан Республикасының 2015 жылғы 4 желтоқсандағы «Мемлекеттiк сатып алу туралы» № 434-V ҚРЗ Заңының 5-бабының                             4-тармағының талаптарына қайшы 2018 жылға мемлекеттік сатып алу жоспарына 2018 жылдың сәуір айында 2-рет (09.04.2018 жылғы №188-ө, 24.04.2018 жылғы 227-ө бұйрықтарымен) мамыр айында 2 рет  (10.05.2018 жылғы №247-ө, және 23.05.2018 жылғы №269-ө бұйрықтарымен) өзгерістер мен толықтырулар енгізілгені анықталды.

3) Қазақстан Республикасының 2015 жылғы 4 желтоқсандағы «Мемлекеттiк сатып алу туралы» № 434-V ҚРЗ Заңының 5-бабының                            6-тармағынының талаптарын сақтамай, 2019 жылға мемлекеттік сатып алудың бекітілген жылдық жоспарына өзгерістер енгізу барысында «03.01.2019 жылғы №1-ө жылдық жоспарды бекіту бұйрығына өзгерістер енгізу туралы» 01.08.2019 жылғы 26-ө бұйрығын  мемлекеттік сатып алу веб-порталына 12.08.2019 жылы 7 жұмыс күнінен кейін кешіктіріліп бекітілген.
  Өзгеде анықталған рәсімдік бұзушылықтар бойынша, атап айтқанда:

-Шымкент қаласы әкімдігінің «№1 арнаулы әлеуметтік  қызметтер көрсету орталығы» коммуналдық мемлекеттік мекемесі 2019 жылдын маусым айында Қазақстан Республикасы Қаржы министрінің 03.08.2010 жылғы №393 бұйрығымен бекітілген мемлекеттік мекемелерде бухгалтерлік есеп жүргізу ережесінің 175-тармағына қайшы, келесі айдың есебінен 965,7 мың теңге жалақыдан алдын ала төлем (аванс) жасалғандығы анықталды.

-Шымкент қаласы әкімдігінің «№2 арнаулы әлеуметтік  қызметтер көрсету орталығы» коммуналдық мемлекеттік мекемесінде 
Шымкент қаласы әкімдігінің 29.08.2016 жылғы №1352 санды «№2 арнаулы әлеуметтік  қызметтер көрсету орталығы» коммуналдық мемлекеттік мекемесіне өз жер учаскесінде ғимараттарды жалғайтын дәліз құрылысын жобалап салуға рұхсат беру туралы» Қаулысы шыққан. Алайда, тиісті рәсімдік жұмыстардың толық атқарылмауынан, аталған қаулы осы күнге дейін, яғни (немесе) 4 жыл бойы шешімін таппаған. Осының салдарынан ҚР ДС және ӘД министрінің 2015 жылғы 26 наурызындағы №165 бұйрығымен бекітілген «Халықты әлеуметтік қорғау саласында арнаулы әлеуметтік қызметтер көрсету стандарттарының» 26 тармағының 1) тармақшасында көзделген талаптарының сақталуына тиісінше кері әсерін тигізуде.
-Шымкент қаласы әкімдігінің «№6 балалар арнаулы әлеуметтік  қызметтер көрсету орталығы»  коммуналдық мемлекеттік мекемесінде үәкілетті органың шешім қабылданбауына байланысты тозығы жеткен                  УАЗ-396295-316 санитариялық автомобиль есептен шығарылмаған немесе көлік құралын есептен шығару рәсімідері жүргізілмеген. Қазақстан Республикасы Қаржы министрінің 2010 жылғы  3 тамыздағы N393 бұйрығымен бекітілген «Мемлекеттік мекемелерде бухгалтерлік есепке алуды жүргізу қағидаларының» 286-тармағының   талаптары сақталмай,  мекеменің балансында автокөлік тиімсіз актив ретінде тұр (машинаның құны 2 170,0 мың теңге).

III. Жиынтық бөлік

3.1. Мемлекеттік аудит барысында қабылданған шаралар:                                

1. Шымкент қаласы әкімдігінің «Халыққа әлеуметтік қызмет көрсететін қалалық аумақтық орталығы»  коммуналдық мемлекеттік мекемесі бойынша мемлекеттік аудит жүргізу барысында  негізсіз жаратылған іс сапар шығындары 33,8 мың теңге 2020 жылдың 16 шілденің №2007163095928 және 2007163103769 төлем түбіртектермен бюджетке өндірілді.  
          2. Шымкент қаласы әкімдігінің «№1 арнаулы әлеуметтік  қызметтер көрсету орталығы» коммуналдық мемлекеттік мекемесі бойынша мемлекеттік аудит жүргізу барысында 2019 жылдын желтоқсан айында еңбекақыға артық төленген 911,8 мың теңге , 2020 жылдың 21 тамызындағы №2008213447219 төлем түбіртегімен бюджетке өндірілді.
          3. Шымкент қаласы әкімдігінің «№1 арнаулы әлеуметтік  қызметтер көрсету орталығы» коммуналдық мемлекеттік мекемесі бойынша мемлекеттік аудит жүргізу барысында  2019 жылдын желтоқсан айына бюджеттің кіріс бөлігіне кем төленген  жеке табыс салығы 403,0 мың теңге мөлшерінде                 2020 жылғы 18 тамыздағы №3339857/20-547 төлем шотымен бюджетке аударылып, желтоқсан айына жеке табыс салығы бойынша салық органына қосымша декларация тапсырылды.
          4. Шымкент қаласы әкімдігінің «№1 арнаулы әлеуметтік  қызметтер көрсету орталығы» коммуналдық мемлекеттік мекемесі бойынша мемлекеттік аудит жүргізу барысында  2019 жылдын желтоқсан айының міндетті зейнетақы жарналарына кем төленген 424,0 мың теңге, 2020 жылғы 18 тамыздағы №3339857/20-546 төлем шотымен бюджетке аударылып, салық органына желтоқсан айына міндетті зейнетақы жарналары бойынша қосымша декларация тапсырылды.
          Жүргізілген аудиттің нәтижесімен, мемлекеттік сатып алу процедураларын бұзу фактілері бойынша 1 іс материал және            бухгалтерлік есеп жүргізудің ережесін бұзу фактілері бойынша 7 іс материалдары әкімшілік шара көру үшін Шымкент қаласы бойынша ішкі мемлекеттік аудит департаментіне жолданды.  
3.2. Мемлекеттік аудит нәтижелері бойынша тұжырымдар:      

Шымкент қаласы бойынша тексеру комиссиясымен  мемлекеттік аудитте қойылған мақсат пен белгіленген ауқым шегіндегі аудит мәселелері бойынша «Шымкент қаласының жұмыспен қамту және әлеуметтік қорғау басқармасына бағынысты әлеуметтік қызмет көрсету орталықтарының қызметтерінің тиімділігін бағалау» аудиторлық іс-шарасы бойынша жүргізілген аудиттің нәтижелері көрсеткендей Қазақстан Республикасының нормативтік құқықтық актілерінің талаптары сақталмауының салдарынан бірқатар бұзушылықтар орын алғаны анықталды.      

Аудиторлық іс-шараның қорытындысы бойынша мемлекеттік аудит объектілерінде Қазақстан Республикасының заңнама талаптарын сақтамау салдарынан жалпы сомасы 544 594,0  мың теңге көлемінде бюджет және өзгеде заңнама талаптарының бұзушылықтарына жол берілген. Оның ішінде: қаржылық бұзушылықтар  4 917,9  мың теңге, тиімсіз жоспарлаған 334 319,0  мың теңге, тиімсіз жаратылған 205 357,1 мың теңге бюджет қаражаты анықталған. Бюджет қаражатын пайдалану кезінде бюджет заңнамасының және өзге де заңнама талаптарының бұзушылықтары бойынша барлығы 4 917,9  мың теңге қаржылық бұзушылықтар анықталды, оның ішінде 2 102,5 мың теңге өтелуге жатады, қалпына келтірілуге жататыны 2 815,4  мың теңге. 

Рәсімдік сипаттағы бұзушылықтардың саны 7 бірлік. 

«Тиімділік» мемлекеттік аудит көрсеткіші 
Бюджеттен бөлінген қаржы толығымен тиімді пайдаланылмаған. Бюджеттік және де өзгеде заңнамалардың талаптарының сақталуына тиісті бақылау жүргізілмеген. Осының салдарынан бюджеттік бағдарламалар бойынша жоспарланған және бөлінген бюджет қаражаты жіберілген кемшіліктердің салдарынан тиімсіз жоспарланып, қайта қысқартылған. Жалақы қорына, ғимарат сатып алуға жылдың басында жоспарланған қаржы жыл соңына қарай көлемі азайтылған. 
Шымкент қаласы әкімдігінің «№1 арнаулы әлеуметтік  қызметтер көрсету орталығы» коммуналдық мемлекеттік мекемесінде 2019 жылдың  басында жалақы қорына бюджеттік өтінімге сәйкес 145 572,0 мың теңге қаржы қарастырылып, сәуір айында 13 024,0 мың теңге  бөлінген.  2019 жылдың желтоқсан айында жоспар 143 685,0 мың теңге болып қайта бекітіліп, 15 905,0 мың теңгеге кемітілген.

Шымкент қаласы әкімдігінің «Халыққа әлеуметтік қызмет көрсететін қалалық аумақтық орталығы»  коммуналдық мемлекеттік мекемесінде ғимарат сатып алуға 2017 жылдың басында 700 000,0 мың теңге қаржы қарастырылып, 2017 жылдың қазан айында жоспар 414 225,0 мың теңге болып қайта бекітіліп, 285 775,0  мың теңгеге азайтылған.
 Шымкент қаласы әкімдігінің «№6 балалар арнаулы әлеуметтік  қызметтер көрсету орталығы»  коммуналдық мемлекеттік мекемесінде 2019 жылдың жыл басына жалақы қорына бюджеттік өтінімге сәйкес 359 921,0 мың теңге қаржы қарастырылып, сәуір айында қосымша 32 352,0 мың теңге  бөлінген. 2019 жылдың желтоқсан айында жоспар  362 085,0 мың теңге болып қайта бекітіліп, 32 639,0 мың теңгеге кемітілген.
Шымкент қаласы әкімдігінің «Халыққа әлеуметтік қызмет көрсететін қалалық аумақтық орталығы»  коммуналдық мемлекеттік мекемесінде 2018 жылы  ЖК «Абилдаева»-дан сатып алынған 3 қабатты ғимарттың толық пайдаланылмай, сатып алынған ғимараттың талапқа сәйкес келмей және ғимаратты сатып алуға берілген бюджеттік өтінімде Орталықтың жартылай стационарлық жағдайда арнаулы әлеуметтік қызмет алатын 32 мүмкіндігі шектеулі балалардың санының 100 мүмкіндігі шектеулі балаларға арттыру нәтижесі бүгінгі таңға орындалмай немесе түпкілікті нәтижеге жетпей ғимаратты сатып алуға бөлінген  205 357,1 мың теңге мемлекет қаржысы тиімсіз жұмсалынған.
«Үнемділік» мемлекеттік аудит көрсеткіші 
 Аудитпен қамтылған Шымкент қаласының жұмыспен қамту және әлеуметтік қорғау басқармасына бағынысты әлеуметтік қызмет көрсету орталықтарында бюджеттен бөлінген қаржыларды игеру барысында қызметтің бағаланатын нәтижелерінің тиісті сапасын сақтай отырып, осы нәтижелерге қол жеткізу үшін бөлінген ресурстардың құнын барынша азайту шаралары жүргізілмеген.
«Мәнділік» мемлекеттік аудит көрсеткіші

    Бюджет қаражатын пайдалану кезіндегі  бюджет заңнамасының және өзге де заңнама талаптарының сақталмау салдарынан барлығы 4 947,9 мың теңге  бұзушылықтарға жол берілгені анықталды, оның ішінде қызметкерлерге еңбекақыға 911,8 мың теңге,  іс сапар шығындарына  33,8 мың теңге артық аударылған, 329,9 мың теңгенің жанар май негізсіз есептен шығарылған.
       Бухгалтерлік есепті жүргізу және қаржылық есептілікті жасау кезіндегі бұзушылықтар  бойынша жалпы 2 815,4 мың теңгеге қаржылық бұзушылықтар анықталды.
Жалпы бюджет қаражатының жұмсалуы бойынша сапалы мониторингінің жүргізілмеуі, жоспарды қалыптастыру мен бюджет қаражатын пайдалану кезінде қолданыстағы заңнамалардың сақталмауы, бюджет қаржыларының тиімді жұмсалуына кері әсерін тигізген деп тұжырымдауға болады.

Бұл өз кезегінде бюджетті жоспарлау сатысында бюджеттік бағдарлама әкімшісінің, сонымен қатар бюджет  қаржысын пайдалану барысында аудит объектілері  басшыларының жауапкершілігін арттыруды қажет етеді. 

Жалпы аудиторлық іс-шаралардың нәтижелерін қорытындылай келе және жоғарыда аталған кемшіліктер мен бұзушылықтарды ескере келе, мемлекеттік аудит объектілер бойынша бюджет қаржыларын пайдалану тиімділігі жеткіліксіз деңгейде деп тұжырым жасауға болады.

3.3. Мемлекеттік аудиттің нәтижелері бойынша ұсынымдар:
        1. Аудиторлық іс-шара нәтижесін тексеру комиссиясының отырысында қарауды ұсынамын.

        2. «Шымкент қаласының жұмыспен қамту және әлеуметтік қорғау басқармасына бағынысты әлеуметтік қызмет көрсету орталықтарының қызметтерінің тиімділігін бағалау»  аудиторлық іс-шарасының нәтижесі бойынша аудиторлық қорытындыны бекітуге ұсынамын.
 
3. Жоғарыда аталған  кемшіліктер мен бұзушылықтарды ескере келе, Шымкент қаласының жұмыспен қамту және әлеуметтік қорғау басқармасына бағынысты әлеуметтік қызмет көрсету орталықтары бойынша бюджет қаражатының пайдалану тиімділігі жеткіліксіз деңгейде екендігі танылсын.

4. Аудиторлық іс-шара барысында мемлекеттік аудит нәтижесімен анықталған қаржылық бұзушылықтардың 1 772,6 мың теңгесі өтелгені назарға алынсын.

Шымкент қаласы әкімдігінің «№1 арнаулы әлеуметтік  қызметтер көрсету орталығы» коммуналдық мемлекеттік мекемесі  басшысына:

1) Қазақстан Республикасының нормативтік құқықтық актілерінің, бюджеттік және өзге де заңнаманың талаптарын сақтамаған   жауапты тұлғалардың тәртіптік жауапкершілігі қаралсын;

2) Бюджет қаражатын жоспарлау және пайдалану барысында Қазақстан Республикасының бюджеттік және өзге де заңнамалардың сақталуын қамтамасыз ету ұсынылсын;

3) Бухгалтерлік есептілік бойынша бухгалтерлік құжаттарда, яғни орталықтың бас кітабында, айналымдық-қалдықтық тізімдемеде 2019 жылғы  441,1 мың теңгенің және 413,9 мың теңгенің  қаржылық бұзушылықтары қалпына келтірілсін;

4) Бухгалтерлік есептілік бойынша 2019 жылдық есептегі 816,9 мың теңге кредиторлық қарыздар  қалпына келтірілсін.

5) Жоғарыда көрсетілген ұсыным бойынша қабылданған шаралар туралы мәлімет 2020 жылдың 20 қарашасына дейін Шымкент қаласы бойынша тексеру комиссиясына ұсынылсын.  
Шымкент қаласы әкімдігінің «№2 арнаулы әлеуметтік  қызметтер көрсету орталығы» коммуналдық мемлекеттік мекемесі басшысына: 

Орталықта арнаулы әлеуметтік қызметтерге мұқтаж жасы он сегізден асқан психоневрологиялық аурулары бар өздігінен жүріп-тұра  алмайтын мүгедек азаматтарға   оңтайлы жағдай жасау мақсатында, Шымкент қаласы әкімдігінің 29.08.2016 жылғы №1352 санды  қаулысында көзделген мекеме аумағындағы ғимараттарды жалғайтын дәліз құрылысын салуға тиісті құжаттарды рәсімдеу  шаралары қолға алынып, нәтижеге жеткізу ұсынылсын. 

2) Жоғарыда көрсетілген ұсыным бойынша қабылданған шаралар туралы мәлімет 2020 жылдың 20 қарашасына дейін Шымкент қаласы бойынша тексеру комиссиясына ұсынылсын.  

Шымкент қаласы әкімдігінің «№6 балалар арнаулы әлеуметтік  қызметтер көрсету орталығы» коммуналдық мемлекеттік мекемесі басшысына:

1) Қазақстан Республикасының нормативтік құқықтық актілерінің, бюджеттік және өзге де заңнаманың талаптарын сақтамаған жауапты тұлғалардың тәртіптік жауапкершілігі қаралсын;

2) Бюджет қаражатын жоспарлау және пайдалану барысында Қазақстан Республикасының бюджеттік және өзге де заңнамалардың сақталуын қамтамасыз ету ұсынылсын;

 3) бухгалтерлік есептілік бойынша 2017 жылғы 47,2 мың теңге,                     2018 жылдың 1-жартыжылдығындағы 28,9 мың теңге, 2018 жылдық есептегі 75,6 мың теңге, 2019 жылдың 1-жартыжылдығындағы 434,0 мың теңге,                  2019 жылдық есептегі 339,8 мың теңге, жалпы 925,5 мың теңге дебиторлық және кредиторлық қарыздар қалпына келтірілсін.

4) мекеменің балансында тозығы жеткен, алайда есептен шығару рәсімі жасалынбағандықтан тиімсіз актив ретінде тұрған УАЗ-396295-316 санитариялық  көлік құралы бойынша тиісті нормативтік құжаттармен сәйкестендіріп  есептен шығару рәсімі жүргізілсін.
5) Жоғарыда көрсетілген ұсыным бойынша қабылданған шаралар туралы мәлімет 2020 жылдың 20 қарашасына дейін Шымкент қаласы бойынша тексеру комиссиясына ұсынылсын.  
Шымкент қаласы әкімдігінің «Халыққа әлеуметтік қызмет көрсететін қалалық аумақтық орталығы»  коммуналдық мемлекеттік мекемесі басшысына:

1) Қазақстан Республикасының нормативтік құқықтық актілерінің, бюджеттік және өзге де заңнаманың талаптарын сақтамаған   жауапты тұлғалардың тәртіптік жауапкершілігі қаралсын;

2) Бюджет қаражатын жоспарлау және пайдалану барысында Қазақстан Республикасының бюджеттік және өзге де заңнамалардың сақталуын қамтамасыз ету ұсынылсын;

 3) 2017 жылы негізсіз есептен шығарылған 329,9 мың теңге жанар-жағар май құны бюджетке өтелсін. 

4) Бухгалтерлік есептілік бойынша 2019 жылдың 1-жартыжылдығындағы 218,0 мың теңге кредиторлық қарыздар қалпына келтірілсін.

5) Жоғарыда көрсетілген ұсыным бойынша қабылданған шаралар туралы мәлімет 2020 жылдың 20 қарашасына дейін Шымкент қаласы бойынша тексеру комиссиясына ұсынылсын.  
3.4. Қосымша: Мемлекеттік аудит нәтижелері бойынша анықталған бұзушылықтар мен кемшіліктердің жиынтық тізілімі, мемлекеттік аудит объектілері қалпына келтірген және өтеген қаражат (жұмыстар, тауарлар, көрсетілетін қызметтер) жөніндегі ақпарат____парақта тіркелді.

